
Македонски текстилни фирми влегуваат во нови партнерства 

со клиенти од ЕУ  
 
Во рамките на годинашната недела со купувачи, од 4-8 октомври, над 20 
македонски текстилни фирми се сретнаа и разговараа за извозни зделки со 
шест клиенти купувачи на конфекција од Обединетото Кралство и Германија.  
Овие клиенти се заинтересирани да ја прошират својата база на добавувачи со 
македонски производители на конфекција. Неделата на Македонија и купувачи 
на конфекција од ЕУ беше организирана од Проектот за конкурентност на 
Македонија на УСАИД како заеднички проект со Холандскиот центар за 
поттикнување на увозот од земјите во развој (ЦБИ), Германската техничка 
соработка (ГТЗ), Швајцарската програма за поттикнување на увозот (СИППО) и 
Трговско-текстилното здружение на РМ (ТТА).   
 
„УСАИД и помага на Македонија да стане поконкурентна во глобалната 
економија. -  изјави Џофеф Лесард, Директор на Канцеларијата за економски 
развој при Мисијата на  УСАИД.  „Преку Проектот за конкурентност ги 
поддржуваме иницијативите каква што е оваа Недела со купувачи на 
конфекциски производи, помагајќи им на македонските конфекциски фирми да 
освојат нови извозни пазари во ЕУ со повисоки цени.“  

Оваа Недела на купувачи е продолжение на средбата Б2Б што се одржа во март 
2010 и од која произлегоа пробни и нови нарачки. Еден клиент од Обединетото 
Кралство веќе изврши првични и повторени нарачки, додека други двајца земаа 
прототипови и мостри за потенцијални нарачки. Голем број други клиенти од 
Обединетото Кралство кои покажаа интерес за Македонија по средбата Б2Б исто 
така земаат мостри.   

„Македонската конфекциска индустрија треба да идентификува нови пазари и 
клиенти, и да го прошири асортиманот за да може да го напушти лон- 
производството и да премине на производство на конфекциски производи со 
додадена вредност. Оваа недела на средби со клиенти ни носи разновидни 
потенцијални купувачи од ЕУ со кои фирмите може да се сретнат и да ги 
разгледаат можностите за нови видови соработка. По успехот на претходниот 
настан Бизнис-со-бизнис (Б2Б) што се одржа во март, очекуваме и сега да 
добиеме нарачки,“ изјави Наташа Сивевска, извршен директор на Трговско-
текстилното здружение. 

 

 
 
 



 
 

 
 

Забелешка за уредниците:   
   
Проектот за конкурентност на Македонија тесно соработува со македонските 
фирми во целните сектори – конфекција, лесна индустрија и информациска-
комуникациска технологијА (ИКТ) – со цел да им помогне да идентификуваат нови 
клиенти и да ги задоволат новните особени барања. Проектот го потпомага 
учеството на фирмите на саеми и средби Б2Б, ја подобрува продуктивноста, 
помага во усвојувањето на меѓународните стандарди, и го олеснува пристапот до 
нови извори на финансии. Овие иницијативи водат до отворање нови работни 
места и извоз со зголемена додадена вредност, со што фирмите се засилуваат и 
стануваат поконкурентни. Се очекува средбата Б2Б меѓу Македонија и 
конфекционерите од ЕУ да стане годишен настан. 
 
Од 1993 година до денес, американскиот народ, преку УСАИД, има инвестирано 
близу 500 милиони УСД во Македонија. УСАИД спроведува проекти со коишто се 
зголемуваат инвестициите, се создаваат нови работни места, се намалува 
корупцијата и се унапредува квалитетот на образованието во Македонија. Со 
овие иницијативи се поддржува преминот на Македонија кон стабилна 
демократија и нејзината успешна интеграција во ЕУ. УСАИД обезбедува 
економска и хуманитарна помош во над 100 земји. За повеќе информации, ве 
молиме посетете ја страницата http://macedonia.usaid.gov. 
 


